
	ՀՀ կառավարության 21.07.2022թ. «Անալիտիկ» ՓԲԸ-ի կանոնադրական կապիտալը նվազեցնելու, գույք օտարելու և անհատույց օգտագործման իրավունքով գույք տրամադրելու մասին» N1132-Ա որոշման (այսուհետ՝ Որոշում) համաձայն՝ քաղաք Երևան, Կոմիտաս 29 հասցեում գտնվող անշարժ գույքը ներկայացվել է օտարման մրցույթով՝ տարաժամկետ վճարման պայմանով 5 տարվա ընթացքում հավասարաչափ մարմամբ` «ոչ ուշ, քան 2023թ. սեպտեմբերի 1-ից 2026թ. սեպտեմբերի 1-ը»։ Որոշման համաձայն Կոմիտեի նախագահին հանձնարարվել է մրցույթի հաղթողի կողմից գույքի վաճառքի գումարի, «Կոմետա» ԲԲԸ-ին փոխանցման ենթակա գումարի, ինչպես նաև օտարվող գույքի արժեքի որոշման համար նախատեսված արժեքի վճարումից հետո մեկամսյա ժամկետում Գնորդի հետ կնքել գրավի և օտարման պայմանագիր (մինչև 25.11.2022թ.)։ Սակայն Որոշմամբ նախատեսված ժամկետը բաց է թողնվել առկա խոչընդոտի՝ Գույքի մրցույթի մյուս մասնակցի կողմից դատարան ներկայացված հայցի շրջանակներում հարուցված դատական գործընթացներով պայմանավորված:
Նախագծով առաջարկվում է Որոշման մեջ կատարել փոփոխություններ՝ երկարաձգելով որոշմամբ սահմանված վճարման ենթակա ժամկետները՝ «ոչ ուշ, քան 2023թ. սեպտեմբերի 1-ից 2026թ. սեպտեմբերի 1-ը» փոխարինել «ոչ ուշ, քան 2024թ մայիսի 1-ից 2028թ. մայիսի 1-ով»:
Մինչդեռ Նախագծի հիմնավորմամբ ակնհայտ չեն առանց վերջնաժամկետի (5-րդ փուլի) փոփոխման միջանկյալ վճարումների կատարման խոչընդոտներն ու անհնարինության հանգամանքները: Ուստի, առաջարկում ենք քննարկել Որոշմամբ սահմանված 2-րդ և 3-րդ վճարումները միացման եղանակով 2024թ.-ին, իսկ 4-րդ և 5-րդ վճարումները՝ Որոշմամբ սահմանված ժամկետներում իրականացնելու տարբերակը (1-ին վճարումն արդեն իսկ կատարված է):
	Առաջարկն աշխատանքային կարգով լրացուցիչ քննարկվել է 
գնորդի հետ և վերջինս տեղեկացրել է, որ ընկերությունն արդեն իսկ օտարված գույքի նկատմամբ մինչ օրս տնօրինման լիազորության անհնարինությամբ պայմանավորված կրել է մեծ ֆինանսական կորուստներ։
Գնորդը տեղեկացրել է նաև, որ շուրջ 20 ամիս է ընկերությունը օտարված գույքի համար վճարել է ավելի քան 489,0 մլն դրամ, այդ թվում բանկային տոկոսադրույքները և չի կարողանում նշված հասցեում իրականացնել որևէ գործունեություն։
Ընկերությունը խնդրել է նոր վճարման գրաֆիկ սահմանելիս առաջնորդվել նախկին որոշման տրամաբանությամբ՝ այն է գույքի հաջորդ վճարումները պետք է իրականացվեր գնորդի հետ պայմանագրի կնքման պահից սկսված 10 ամսյա ժամկետում։  
Ընկերությունը խնդրել է նաև հաշվի առնել այն փաստը, որ սեղմ ժամկետում դեռևս պետք է իրականացնի 280.0 մլն դրամի ներդրում՝  «Կոմետա» ԲԲԸ-ի տարածքի վերանորոգման նպատակով։ 



